
UIT DIE KAJUIT 
Ouerbetrokkenheid: Ek en Dr. Venter van Laerskool Outeniqua in George is 
namens die WKOD tans besig met ‘n opleidingsreeks aan skole in die Suid-Kaap 
rakende die belangrikheid van ouerbetrokkenheid.  Ek deel dus graag ‘n paar 
gedagtes hieroor met u.  Die absolute waarde van ouers wat by hul kind se skool 
betrokke is word baie keer onderskat.  Navorsing het bewys dat die meeste ouers 
graag betrokke by hul kind se skool wil wees, maar net nie altyd weet hoe nie.  Dit 
is vir kinders ook lekker as hul ouers betrokke is.  Verder bepaal wetgewing dat 
ouers by hul kind se opvoeding betrokke moet wees.  So, hoe kan 
ouerbetrokkenheid verhoog word?  Daar is formele maniere om betrokke te raak, 
soos om op die Beheerliggaam te dien, deel van die OOV te wees, hulp te verleen 
tydens funksies, skoolfonds te betaal, ensovoorts.  Maar daar is ook talle 
informele maniere waarop ouers betrokke kan wees, bv. om met die skool te 
skakel waar nodig, u hulp aan te bied, u kind se aktiwiteite te ondersteun, u kind 
se boeke deur te blaai, te kyk dat werk voltooi is en sommer elke dag na skool 
met u kind te gesels oor hoe hul dag by die skool gegaan het.  Navorsing het ook 
bewys dat kinders wie se ouers hulle positief ondersteun ten opsigte van hul 
skool oor die algemeen beter vaar in alle aspekte van die skoollewe, hetsy 
akademies, buitemuurs of sosiale aanpasbaarheid.  Dit is belangrik om te besef 
dat ouerbetrokkenheid altyd positief moet wees.  Ouers moet nooit oorbetrokke 
raak nie, want dan versmoor u u kind.  Sien, die groot geheim lê daarin dat die 
skool en die huis in ‘n vennootskap met mekaar moet wees.  Wanneer ons dan 
saamwerk, lei dit tot ‘n algemene positiewe skoolklimaat en ‘n gemeenskap wat 
saamstaan.  Baie dankie aan elke ouer wat hul kind en die skool positief 
ondersteun.  Saam is ons ‘n 100%-span.  Seën vir almal. 
Dr. André Smith 
 

BELANGRIKE INLIGTING EN UITSLAE
 

1. Mosselbaai Eisteddfod 
Hierdie week was dit ons kore se beurt om aan die Eisteddfod deel te neem.  Hulle 
het uitstekend gevaar en al drie kore het ‘n prestige toekenning ontvang.  Uitslae was 
as volg: 

• Graad R: 96% 

• Graad 1-3: 96% 

• Graad 4-7: 96% 
Baie geluk ook aan leerders wat aan ander afdelings deelgeneem het.  Alle uitslae 
moet asb. by Carina Fourie by die skoolkantoor, per hand of e-pos by 
navrae@lspark.co.za ingehandig word teen Maandag, 31 Augustus, sodat ons 
erkenning aan die leerders kan gee. 
 

2. WOW-Spelfees 
Ons leerders het baie goed gevaar tydens die Eden-rondte van hierdie kompetisie wat 
die afgelope naweek te George plaasgevind het.  Baie geluk aan Josh Victor in graad 
1, wat ‘n 3de plek behaal het en deurdring na die provinsiale rondte.  Mooi so! 

2026 SKOOLKWARTALE 
 

3de: 21 Julie – 23 September 

4de: 6 Oktober – 9 Desember  

 

Afrikaanse idioom van 
die week 

 

Iemand ‘n klop op die 
skouer gee 

 

Om iemand te prys, te bedank of 
erkenning te gee vir ‘n prestasie 

of goeie werk. 

“Positiewe 

ouerbetrokkenheid 
is die verskil tussen 

‘n goeie skool en ‘n 
skool van 

uitnemendheid.” 
       Rubyanne 

100% Parkies 

mailto:navrae@lspark.co.za


3. Begrotingsvergadering 
Neem asb. kennis van ‘n uiters belangrike vergadering waartydens die begroting vir 
2027 bespreek en goedgekeur moet word.  Die vergadering vind op Maandag, 21 
September 2026 om 14:00 – 14:30 in die skoolsaal plaas en vereis ‘n kworum.  Dit is 
dus baie belangrik dat ouers dit sal bywoon.  Die kennisgewing en opsomming van 
die begroting is reeds via D6 uitgestuur.  
 

4. Die Aalwyn klerewinkel 
Laerskool Park het ‘n eie winkel wat amptelike Park-produkte verkoop.  Behalwe vir 
goeie tweedehandse skoolklere word ander produkte soos, kouse, pette, hoede, 
sakke, sambrele, plakkers, penne, ensovoorts teen goeie pryse verkoop.  Ouers kan 
gerus ‘n draai gaan maak by Die Aalwyn om meer oor die produkte uit te vind.  Die 
winkel is aan die voorkant van die skoolsaal geleë en is Maandae tot Donderdae 
12:30-14:15 oop.  (sien die advertensie onderaan) 
 
5. Hokkie  
Uitslae van die wedstryde teen Laerskool Wesbank was as volg: 
Hokkie – dogters: o.10A 1-0; o.10B 0-0; o.11A 0-2; o.13A 1-0; o.13B 0-0; o.13C 0-2. 
Hokkie – seuns: o.10A 2-0; o.10B 3-0; o.11A 0-1; o.13A 1-1; o.13B 0-0; o.13C 0-0. 
Teen Holy Cross Primary:  
o.13A Dogters: 3-0 
o.13A Seuns: 1-3 
 
6. Rugby 
Die volgende o.13-rugbyspelers is in die SWD-o.15 Raakrugbyspan (touch rugby) 
ingesluit vir deelname aan die nasionale toernooi: 

• Jesse Damons 

• Cruden Briesies 
Baie geluk en sterkte met die toernooi! 
 
7. Buite aktiwiteite 
Gimnastiek: Die volgende leerders het aan die Wes-Kaap kampioenskappe 
deelgeneem en puik presteer: 

• Leah Janse van Vuuren – Vlak 4 Dogters 10 jaar 

• Githe Snyders – Vlak 4 Dogters 11 jaar 

• Judah Minnie – Seuns 11 jaar 
Al drie hierdie leerders kwalifiseer om die Wes-Kaap by die Nasionale 
kampioenskappe te Pretoria te verteenwoordig.  Baie geluk! 
 
8. Personeelverjaardae 
Baie geluk aan die volgende personeel wat verjaar: 

• 30 Augustus:  Minita Otto 
    Daniëlle Diesel 

• 1 September:  André Smith 
 
9. Skoolfonds vir 2026 
Maak asb. seker dat alle skoolfonds betaal is. Skoolfonds vir 2026 is as volg: 

• Graad 1 – 7: R14 400 per jaar 

• Graad R: R14 800 per jaar 

• Graad RR: R16 000 per jaar  

• Graad RRR: R19 500 per jaar 

Kontak ons:  
Kaapweg 49 Mosselbaai  

Posbus 96, Mosselbaai , 6500   

Tel: 0 44  691 1020/1              

Epos: navrae @lspark .co.za 

www.laerskoolpark.co.za  

 

BANKBESONDERHEDE  
Naam: Laerskool Park  

Bank: Standard Bank  

Rekeningnommer: 060822643  

Tipe rekening: Business Current 

Account  

Takkode: 051001 (George)  

Verwysing: Familiekode  

 

 

 

 

VOLGENDE WEEK SE PROGRAM  
 

Wo, 2 Sep: Kultuuraand  

Do, 3 Sep : o.10- o.13 Hokkie v George - Suid  

Vr, 4 Sep :  Beloningsdag  

                  Krieket: Park 100 - toernooi  

                  Gr.7 Entrepreneursdag  

                  Gr.7 Hoenderburger verkope  

Sa, 5 Sep : SA Landloopkampioenskappe  

                   Rugby: SWD o.12 - oefen ing  

